
内容概要

　　滚滚长江东逝水，浪花淘尽英雄。
小说描写了从汉灵帝到晋武帝之间共一百多年的历史，用宏阔有致的笔触勾画出魏、蜀、吴三国互相
征战争雄、兴衰存亡的历史过程。
是一部历史演义的典范。
本书是[清]毛宗岗评点本。
在校订中力求保持毛本的原貌，多不以文字的优劣作取舍。
全部保留了毛本原有的序言、凡例、读三国志法等，并复制了原版本的绣像插图。
这些出自清代无名画家之手的绣像，古朴凝重，线条流畅，场景生动，人物形象栩栩如生，为故事情
节增色不少。
是历年来诸多《三国演义》版本中绝无仅有的，极具观赏价值与收藏价值。

章节摘录

书摘前孔明教刘琦是走为上计，今教玄德亦是走为上计。
然刘琦之走得免于难，玄德之走几不免于难。
何其故也?则皆玄德不忍之心为之累耳。
若非不忍于刘表，则可以不走，若非不忍于刘琮，则又可以不走；即走矣，若非不忍于百姓，则犹可
以轻于走、捷于走、脱然于走。
其走而几于难者，乃玄德之过于仁，而非孔明之疏于计也。
    蔡氏之死，天不假手于玄德；刘琮之死，天不假手于刘琦，而杀之者乃是曹操。
此造物者之巧也。
然操于张绣之降则不杀，于张鲁之降则不杀，即于袁谭之初降而未叛则亦不遽杀，而独于刘琮母子则
必杀之而后已，其故何也?日：琮之意在永保荆州，失之则悔，悔则必怨，怨则旧臣之未降者或将嘘枯
烬以复燃，则可虑者一。
即其臣之已降者，见故主尚在，亦将怀二心以图我，则可虑者二。
且操方欲下江南，而琮或复与琦合，将结刘备以为我肘腋之患，则可虑者三。
操之筹此至熟矣，琮即欲不死，岂可得哉!    檀溪之役，子龙以三百人而不能救玄德；长坡之役，子龙
以单骑而独能救阿斗，事之不可知者也。
关公之保二夫人，历过五关而皆得无恙；子龙之保二夫人，止过长坡而不能两全，又事之不可知者也
。
或谓檀溪不关龙马之力，当阳亦岂虎将之功，天也，非人也。
我谓关公尽事兄之节，子龙竭救主之忠，天也，亦人也。
玄德弃荆州，既失其地利，犹幸邀天之祜、得人之助尔。
    孙策之知太史慈，不以新降而疑其诈；玄德之信子龙，不以临难而疑其违。
一则投契于一时，一则孚信于平日也。
大约文字之妙多在逆翻处。
不有糜芳之告、翼德之疑，则玄德之识不奇，子龙之忠亦不显。
《三国》叙事之法往往善于用逆，所以绝胜他书。
    文有伏线之妙。
玄德之取长沙，魏延之救黄忠，尚隔数卷，而此处襄阳城外，早有一魏延忽然而来忽然而去。
在此时初无补于玄德，初无益于襄阳，而孰知预为后日之用，真奇事奇文。
    徐氏以不死报夫仇，糜氏以一死全夫嗣，皆贤妻也。
吴夫人临死托壮子于良臣，糜夫人临死托幼子于猛将，皆贤母也。
然死更难于不死，临难托子更难于平时之托子，则糜夫人之贤又在东吴两夫人之上。
    凡叙事之难，不难在聚处，而难在散处。
如当阳、长坡一篇，玄德与众将及二夫人并阿斗，东三西四，七断八续，详则不能加详，略亦不可偏
略，庸笔至此，几于束手。
今作者将糜芳中箭在玄德眼中叙出，简雍著枪、糜竺被缚，在赵云眼中叙出，二夫人弃车步行在简雍
口中叙出，简雍报信在翼德口中叙出，甘夫人下落则借军士口中详之，糜夫人及阿斗下落则借百姓口
中详之，历落参差，一笔不忙，一笔不漏。
又有旁笔：写秋风，写秋夜，写旷野哭声，将数千兵及数万百姓无不点缀描画。
予尝读《史记》，至项羽垓下一战，写项羽，写虞姬，写楚歌，写九里山，写八千子弟，写韩信调兵
，写众将十面埋伏，写乌江自刎，以为文章纪事之妙莫有奇于此者，及见《三国》当阳、长坡之文，
不觉叹龙门之复生也。
    却说张飞因关公放了上流水，遂引军从下流杀将来，截住曹仁混杀。
忽遇许褚，便与交锋；许褚不敢恋战，夺路走脱。
张飞赶来，接着玄德、孔明，一同沿河到上流。
刘封、糜芳已安排船只等候，遂一齐渡河，尽望樊城而去。

孔明教将船筏放火烧毁。
[水上之火，又其余势。
]    P345-346

